
ᕿᑎᕐᒥᐅᓂᑦ ᖃᕝᕕᒑᕐᔪᑦ ᖃᐅᔨᓴᐅᓐᓇᖅᑕᐅᔪᑦ − ᑎᑭᑉᐸᙱᑦᑐᑦ ᐊᒻᒪᓗ 
ᓄᓇᓕᖕᓕᑦ−ᑐᙵᕕᓖᑦ ᐱᓕᕆᐊᖑᕙᓪᓕᐊᔪᒪᔪᑦ 

ᖃᔅᓰᑦ ᖃᕝᕕᒑᕐᔪᑦ ᑕᐅᕙᓃᑉᐸᑦ ᕿᑎᕐᒥᐅᓂᑦ? 

• ᖃᕝᕕᒑᕐᔪᑦ ᑕᐅᕙᓂ ᐱᑕᖃᖅᑐᑦ 
ᐅᓄᓗᐊᙱᖢᑎᒃ ᐊᒻᒪᓗ 
ᑕᑯᔭᐅᖃᑦᑕᕐᓂᖅᓴᐅᕙᓪᓕᐊᓕᖅᑐᑦ 
ᐃᓄᖕᓄᑦ ᐱᓕᕆᑎᓪᓗᒋᑦ.

• ᖃᐅᔨᒪᓗᑎᒃ ᐱᑕᖃᕐᕕᐅᓂᖏᑦ 
ᖃᕝᕕᒑᕐᔪᐃᑦ ᐅᓄᕐᓂᖏᑦ ᓄᓇᖓᓂᑦ 
ᑐᑭᓯᑎᑦᑎᔪᓐᓇᖅᑐᑦ ᓯᕗᓂᒃᓴᒥᑦ 
ᐊᑯᓂᐅᔪᒃᑯᑦ ᐊᖑᓇᓱᖕᓂᕐᒧᑦ 
ᑭᒡᓕᐅᔪᓂᒃ ᐊᒻᒪᓗ ᐃᑲᔪᕈᓐᓇᖅᖢᓂ 
ᑐᓴᖅᑎᑦᑎᓗᑎᒃ ᐊᒃᑐᐃᓂᕐᒧᑦ 
ᕿᒥᕐᕈᔭᐅᓂᕐᒧᑦ ᑲᔪᓯᓂᐅᔪᓂᑦ. 
ᑕᒪᓐᓇ ᑐᓴᐅᒪᔾᔪᑎ ᐃᑲᔪᕐᓂᐊᕐᒥᔪᖅ 
ᑐᑭᓯᑎᑦᑎᓗᓂ ᓂᕿᑐᖅᑏᑦ 
ᖃᐅᔨᓴᖅᑕᐅᑎᓪᓗᒋᑦ ᑐᒃᑐᓂᒃ 
ᐊᐅᓚᑦᑎᓂᕐᒧᑦ. 

• ᑕᒪᓐᓇ ᐱᓕᕆᖃᑎᒌᖕᓂᖅ 
ᖃᐅᔨᓴᕐᓂᕐᒧᑦ ᐱᓕᕆᐊᒃᓴᖅ ᑖᒃᑯᓇᓂ 
ᒐᕙᒪᖏᓐᓂᑦ ᓄᓇᕘᑉ ᐊᒻᒪᓗ 
ᖁᕐᓗᖅᑑᖅ ᐊᖑᓇᓱᒃᑐᓕᕆᔨᒃᑯᑦ 
ᐊᒻᒪᓗ ᒥᑭᒋᐊᕐᓂᐊᖅᑏᑦ 
ᑎᒥᖁᑖ ᐊᑐᐃᓐᓇᕈᐃᓯᒪᔪᑦ 
ᐱᒻᒪᕆᐅᔪᓂᒃ ᐃᓕᓐᓂᐊᒐᒃᓴᓂᒃ 
ᐊᒻᒪᓗ ᐃᖅᑲᓇᐃᔮᓂᒃ ᑖᒃᑯᓄᖓ 
ᐊᖑᓇᓱᒃᑐᓕᕆᔨᒃᑯᑦ ᐊᒻᒪᓗ 
ᒥᑭᒋᐊᕐᓂᐊᖅᑏᑦ ᑎᒥᖁᑖᓄᑦ 
ᐃᓚᒋᔭᐅᔪᓄᑦ. ᓴᖅᑭᔮᖅᑎᑦᑎᖕᒥᔪᖅ 
ᐊᑑᑎᖃᑦᑎᐊᕐᓂᖓᓂᒃ 
ᐱᓕᕆᖃᑎᒌᖕᓃᑦ ᖃᐅᔨᓴᕐᓂᕐᒧᑦ 
ᐱᓕᕆᐊᒃᓴᐅᔪᓂᒃ 
ᑐᑭᓯᐅᒪᑎᑦᑎᖁᓪᓗᒋᑦ ᓂᕐᔪᑎᓂᒃ 
ᐊᐅᓚᑦᑎᓂᕐᒧᑦ.

ᐱᓪᓚᕆᐅᔪᑦ ᐅᖃᐅᓯᒃᓴᐃᑦ ᐱᓕᕆᐊᒧᑦ ᓇᐃᓈᖅᓯᒪᔪᖅ
ᑕᐃᑲᓂ 2018 ᐊᒻᒪᓗ 2019, ᒐᕙᒪᖏᑦ ᓄᓇᕘᑉ ᐆᒪᔪᓕᕆᔨᖏᑦ ᐱᓕᕆᖃᑎᖃᓚᐅᓯᖅᑐᑦ 
ᖁᕐᓗᖅᑑᖅ ᐊᖑᓂᐊᑏᑦ ᑎᒥᖁᑖᓂᒃ (ᖁᕐᓗᖅᑑᑉ ᐊᖑᓇᓱᒃᑐᓕᕆᔨᒃᑯᑦ ᐊᒻᒪᓗ 
ᒥᑭᒋᐊᕐᓂᐊᖅᑏᑦ ᑎᒥᖁᑖ), ᒥᒃᓴᐅᓴᐃᓪᓗᑎᒃ ᐱᑕᖃᕐᓂᖏᓐᓂᒃ ᓄᓇᖓᓂᑦ ᖃᕐᕕᒑᕐᔪᐃᑦ 
ᐅᓄᕐᓂᖏᑦ. ᑕᒪᓐᓇ ᐱᓕᕆᐊᒃᓴᖅ ᐃᑲᔪᖅᓯᓚᐅᖅᑐᖅ ᐊᑯᓂᐅᔪᒃᑯᑦ ᓄᓇᐃᑦ ᐊᕕᒃᑐᖅᓯᒪᔪᓂᑦ 
ᖃᐅᔨᓴᐃᓐᓇᕐᓂᕐᒧᑦ ᐋᖅᑭᒃᓯᓗᑎᒃ ᐱᒋᐊᕈᑕᐅᔪᓂᒃ ᖃᔨᐅᓴᕐᓂᕐᒧᑦ ᑐᓴᐅᒪᔾᔪᑎᓂᒃ 
ᐊᒥᓱᒐᓚᖕᓄᑦ ᐊᒻᒪᓗ ᐱᑕᖃᕐᓂᖏᑦ ᖃᕝᕕᒑᕐᔪᐃᑦ ᑕᐅᕙᓂ ᓄᓇᖓᓂᑦ. 

ᑕᒪᓂᓇ ᖃᐅᔨᓴᕐᓂᖅ ᑐᑭᓯᑎᑦᑎᔪᖅ ᓂᕿᑐᖅᑎᓂᒃ ᖃᐅᔨᓴᕐᓂᕐᒧᑦ ᑕᒪᒃᑯᓄᖓ ᑐᒃᑐᐃᑦ 
ᐊᐅᓚᑕᐅᓂᖏᓐᓄᑦ ᐊᒻᒪᓗ ᐊᑐᖅᑕᐅᔪᓐᓇᕐᓂᐊᑐᑦ ᐋᖅᑭᒃᓯᓇᓱᐊᖅᑎᓪᓗᒋᑦ ᓯᕗᓂᒃᓴᒥᑦ 
ᐊᑯᓂᐅᔪᒃᑯᑦ ᐊᖑᓇᓱᖕᓂᕐᒧᑦ ᑭᒡᓕᐅᔪᓂᒃ ᐊᒻᒪᓗ ᐃᑲᔪᕐᓗᓂ ᑐᓴᖅᑎᑦᑎᔾᔪᑕᐅᔪᑦ ᑖᒃᑯᓄᖓ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᓐᓄᑦ (NIRB) ᕿᒥᕐᕈᓂᕐᒧᑦ ᑲᔪᓯᓂᐅᔪᓂᑦ.

ᖃᐅᔨᓴᖅᑏᑦ ᐊᑐᓚᐅᖅᑐᑦ ᐸᒡᕕᓴᐅᓗᐊᙱᓐᓂᖅᓴᓂᒃ ᖃᐅᔨᓴᕈᓯᕐᓂᒃ ᑲᑎᖅᓱᐃᓂᕐᒧᑦ 
ᖃᕝᕕᒑᕐᔫᑉ ᐊᒥᖓᓂᒃ ᖃᐅᔨᓴᒐᒃᓴᓕᐅᕐᓂᕐᒧᑦ ᐅᐊᖕᓇᔮᖓᓂᑦ ᐱᓇᖕᓇᖅᐸᓯᖓᓂᑦ 
ᓇᐸᒃᑐᓕᒃ ᑕᓯᖓᑕ. ᐃᓕᓯᓚᐅᖅᑐᑦ 154 ᒥᖅᑯᖏᓐᓂᒃ ᐲᖅᓯᔾᔪᑎᓂᒃ, ᓂᖅᖠᖢᒋᑦ ᑐᒃᑐᒥᒃ, 
ᐅᒥᖕᒪᐅᑉ ᓂᐅᖏᓐᓂᒃ ᐊᒻᒪᓗ ᑎᐱᖃᖅᑐᑦ ᒥᑭᒃᓱᒍᓯᖅᖢᑎᒃ, ᐋᖅᑭᒃᓱᖅᓯᒪᔪᑎᒍᑦ ᓄᓇᒥᑦ. 
ᐃᓕᔭᐅᔪᑦ ᖃᓪᓕᖅᑕᐅᓪᓗᑎᒃ ᓇᒃᑎᓐᓇᖅᑐᓂᒃ ᓴᕕᒐᐅᔭᓂᒃ, ᐲᖅᓯᔾᔪᑕᐅᓇᓱᐊᖅᑐᑦ 
ᒥᖅᑯᖏᓐᓂᒃ ᖃᐅᔨᓴᒐᒃᓴᓂᒃ ᓂᕐᔪᑎᓂᑦ ᓇᐃᒪᔭᒃᑐᓂᒃ ᒥᑭᒃᓱᒍᑎᓂᒃ. ᖃᐅᔨᓴᒐᒃᓴᓕᐅᕐᓂᖅ 

ᐱᓕᕆᐊᒃᓴᐅᔪᓄᑦ ᓯᕗᓕᖅᑎ: 
ᒪᓕᒃ ᐊᕙᓐ, ᓴᓇᕝᕕᖓ ᐊᕙᑎᓕᕆᔨᒃᑯᑦ, ᒐᕙᒪᖏᑦ ᓄᓇᕗᑦ, 
mawan@gov.nu.ca 

ᐊᑕᐅᓯᖅ ᖃᕝᕕᒃ ᑖᒪᔅ ᑭᑦᓯᓐ & ᕕᒃᑐᐊᕆᔭ ᕼᐅᔅ

ᖃᐅᔨᓴᕐᓂᕐᒧᑦ ᖃᐅᔨᔭᐅᔪᑦ: 
ᐃᖃᓗᐃᑦ ᐊᒻᒪᓗ ᓂᕐᔪᑏᑦ 

✴



ᐱᓕᕆᖃᑎᒌᑦ/ᓇᓗᓇᐃᖅᑕᐅᔪᑦ: ᖁᕐᓗᖅᑐᖅ ᐊᑯᓂᐊᑎᑦ, ᐊᖑᓇᓱᒃᑐᓕᕆᔨᒃᑯᑦ ᐊᒻᒪᓗ 
ᒥᑭᒋᐊᕐᓂᐊᖅᑏᑦ ᑎᒥᖁᑖ, ᓄᓇᓕᕆᓂᕐᒧᑦ ᐃᓚᒌᑦ: ᒪᓕᒃ ᐊᕙᓐ, ᒐᕙᒪᖏᑦ ᓄᓇᕘᑉ 
ᓴᓇᕝᕕᖓ ᐊᕙᑎᓕᕆᔨᒃᑯᑦ; ᐆᔭᐃ (OJ) ᐴᓐᕼᐊᐅᑦ, ᖁᕐᓗᖅᑑᖅ ᐊᖑᓇᓱᒃᑐᓕᕆᔨᒃᑯᑦ 
ᐊᒻᒪᓗ ᒥᑭᒋᐊᕐᓂᐊᖅᑏᑦ ᑎᒥᖁᑖ (HTO) ᐃᓚᒋᔭᐅᔪᖅ, ᐱᐅᕆ ᒃᓚᖕᓇᓐᐴᒡ, ᖁᕐᓗᖅᑑᖅ 
ᐊᖑᓇᓱᒃᑐᓕᕆᔨᒃᑯᑦ ᐊᒻᒪᓗ ᒥᑭᒋᐊᕐᓂᐊᖅᑏᑦ ᑎᒥᖁᑖ (HTO) ᐃᓚᒋᔭᐅᔪᖅ ᔮᓇᑕᓐ 
ᓂᑉᑕᓇᑎᐊᒃ ᖁᕐᓗᖅᑑᖅ ᐊᖑᓇᓱᒃᑐᓕᕆᔨᒃᑯᑦ ᐊᒻᒪᓗ ᒥᑭᒋᐊᕐᓂᐊᖅᑏᑦ ᑎᒥᖁᑖ (HTO) 
ᐃᓚᒋᔭᐅᔪᖅ, ᑮᓇᐅᔭᖃᖅᑎᑦᑎᔩᑦ: ᒐᕙᒪᖏᑦ ᓄᓇᕘᑉ, ᓴᓇᕝᕕᖓ ᐊᕙᑎᓕᕆᔨᒃᑯᑦ; 
ᓄᓇᕘᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (NWMB), ᓄᓇᕐᔪᐊᑉ ᑲᔾᔨᖓᓂᑦ ᖃᐅᔨᒪᔨᑕᓂᒃ 
ᑲᓇᑕᒥᑦ (POLAR)

ᖃᕝᕕᒑᕐᔪᐃᑦ

ᖃᕝᕕᒑᕐᔪᐃᑦ ᐊᖏᓂᖅᓴᐅᔪᑦ ᐆᒪᔪᐃᑦ 
ᐊᔾᔨᒌᖏᐊᕐᔪᓐᓂᖏᑦ ᑖᒃᑯᓇᓂ 
ᑎᕆᐊᑦ ᐃᓚᒋᔭᖏᓐᓂᑦ. ᐊᕐᓇᓪᓗᐃᑦ 
ᐅᖁᒪᐃᓐᓂᖃᒐᔪᒃᑐᑦ 10.5 ᑯᓗᒍᕌᒻ 
(23 ᐸᐅᓐ) ᐃᒪᐃᑎᓪᓗᒍ ᐊᖑᑏᑦ 
ᐅᖁᒪᐃᓐᓂᖃᒐᔪᒃᑐᑦ 15 ᑯᓗᒍᕌᒻ (33 
ᐸᐅᓐ). 

ᖃᕝᕕᒑᕐᔪᐃᑦ ᐱᕈᖅᑐᖅᑎᐅᓪᓗᑎᒃ 
ᓂᕿᑐᖅᑎᐅᓯᓐᓈᖅᖢᑎᒃ ᐊᒻᒪᓗ 
ᓇᒡᕚᖅᑕᖅᑎᓪᓗᐊᑕᐅᓪᓗᑎᒃ. 
ᐃᒪᐃᒃᑲᓗᐊᖅᑎᓪᓗᒍ ᓴᙱᓂᖓ 
ᑐᖂᑦᑎᔪᓐᓇᖅᑑᒐᓗᐊᖅ ᐊᖏᓂᖅᓴᓂᒃ 
ᐆᒪᔪᓂᒃ ᓲᕐᓗ ᑐᒃᑑᔭᖅ, ᑐᒃᑐ, 
ᐊᒻᒪᓗ ᑐᒃᑐᕙᒃ, ᑕᐃᒪᐃᓕᐅᓲᖅ 
ᐃᓛᓐᓂᓚᐅᓱᖓᒃᑯᑦ. 

ᓇᒡᕚᖅᑕᖅᑎᐅᓪᓗᑎᒡᓗ ᐊᒻᒪᓗ 
ᐊᖑᓇᓱᒃᐸᒃᖢᑎᒃ ᐊᖏᔪᓂᒃ ᓂᕐᔪᑎᓂᒃ 
ᐅᑭᐅᒃᑯᑦ, ᖃᕝᕕᒑᕐᔪᐃᑦ ᓂᕆᖃᑦᑕᖅᑐᑦ 
ᒪᓐᓂᖕᓂᒃ ᒪᓂᖅᑲᒥ−ᐃᕙᕙᒃᑐᑦ 
ᑎᖕᒥᐊᓂᑦ ᐊᒻᒪᓗᑦᑕᐅᖅ ᓂᕆᔭᒃᓴᓂᒃ 
ᐊᐃᕋᕐᓂᒃ ᐊᒻᒪᓗ ᐸᐅᕐᖓᕐᓂᒃ 
ᐊᐅᔭᐅᓕᕌᖓᑦ. ᖃᕝᕕᒑᕐᔪᐃᑦ ᑕᐃᑲᓂ 
ᖃᐅᔨᓴᖅᑕᐅᔪᒥᑦ ᓄᓇᒥᑦ ᐱᑕᖃᖅᑐᑦ 
ᐱᑕᖃᕐᕕᐅᓗᐊᙱᑦᑐᒥᑦ ᐊᒻᒪᓗ 
ᓴᖅᑭᑕᐅᕙᓪᓕᐊᔪᑦ ᐅᓄᖅᓯᕙᓪᓕᐊᓪᓗᑎᒃ 
ᐃᓄᐃᑦ ᐱᓕᕆᓂᖏᓐᓄᑦ. 

ᐱᒋᐊᕈᑕᐅᔪᑦ ᖃᐅᔨᓴᕈᑏᑦ 
ᑎᑎᖅᑲᖁᑎᖏᑦ
ᐱᒋᐊᕈᑕᐅᔪᑦ ᖃᐅᔨᓴᕈᑏᑦ 
ᑎᑎᖅᑲᖁᑎᖏᑦ ᑐᓴᐅᒪᔾᔪᑕᐅᔪᑦ 
ᐊᑐᐃᓐᓇᕈᐃᓪᓗᑎᒃ 
ᑕᐅᑐᙳᐊᖅᑕᐅᔪᓐᓇᖅᑐᓂᒃ 
ᖃᓄᐃᓕᖓᓂᕐᓄᑦ 
ᖃᓄᐃᓕᖓᓂᖏᓐᓂᒃ 
ᖃᓄᐃᓕᖓᓂᖏᓐᓂᒃᓘᓐᓃᑦ ᒫᓐᓇ. 
ᑎᑎᖅᑲᖁᑏᑦ ᓯᕗᓂᒃᓴᑦᑎᓐᓂᑦ 
ᖃᓄᐃᓐᓂᖅᓴᐅᖕᒪᖔᑕ ᑖᒃᑯᓄᖓ 
ᑐᓴᐅᒪᔾᔪᑎᓄᑦ ᖃᐅᔨᔭᐅᖁᓪᓗᒋᑦ 
ᐊᓯᔾᔨᐅᑏᑦ.

ᐱᓕᕆᐊᖑᓚᐅᖅᑐᑦ ᐱᖓᓱᑦ 10−ᐅᓪᓗᑦ ᐱᓕᕆᓂᕐᓂᒃ ᑕᐃᑲᙵᑦ ᐱᒋᐊᓕᓵᖅᑎᓪᓗᒍ ᒫᔾᔨ 
ᑕᐃᑯᖓᓱᖓᖅ ᐃᓱᓕᓕᖅᑎᓪᓗᒍ ᐊᐃᕐᕆᓕ 2018−ᒥᑦ ᐊᒻᒪᓗ ᐱᓕᕆᒃᑲᓐᓂᖅᖢᑎᒃ ᑕᐃᑲᓂ 
2019-ᒥᑦ. ᑕᒪᓐᓇ ᐊᑑᑎᖃᑦᑎᐊᖅᑐᑦ ᐊᒻᒪᓗ ᐊᑭᑭᑦᑑᓪᓗᓂ ᐱᓕᕆᔾᔪᓯᖅ ᖃᐅᔨᓴᐃᓐᓇᕐᓂᕐᒧᑦ 
ᖃᕝᕕᒑᕐᔪᐃᑦ ᐅᓄᕐᓂᖏᓐᓄᑦ ᓄᓇᒥᑦ.

ᐱᓕᕆᐊᒃᓴᓄᑦ ᖃᐅᔨᔭᐅᔪᑦ
ᑖᒃᑯᐊ ᖃᐅᔨᓴᖅᑏᑦ ᖃᐅᔨᓴᓚᐅᖅᑐᑦ ᑭᓇᐅᔾᔪᑎᖏᑦ ᐱᔭᐅᔪᖅ ᑖᒃᑯᓇᙵᖅ ᒥᖅᑯᖏᓐᓂᑦ 
ᖃᐅᔨᓴᒐᒃᓴᓕᐊᖑᔪᓂᑦ ᓇᓗᓇᐃᔭᖅᑕᐅᖁᓪᓗᒋᑦ ᓇᓕᐊᖑᓂᖓ ᖃᕝᕕᒑᕐᔪᒃ ᐊᒻᒪᓗ 
ᐊᕐᓇᓪᓘᖕᒪᖔᑦ ᐊᖑᑕᐅᖕᒪᖔᓪᓗ. ᖃᐅᔨᓴᖅᑏᑦ ᓇᓗᓇᐃᖅᓯᓚᐅᖅᑐᑦ ᐊᔾᔨᒌᐸᓗᖕᓂᒃ 
ᓇᐃᓴᐅᑎᓂᒃ ᐊᕐᓇᓪᓗᕐᓄᑦ ᐊᒻᒪᓗ ᐊᖑᑎᓄᑦ ᖃᕝᕕᖔᕐᔪᖕᓄᑦ. ᓇᓗᓇᐃᖅᓯᓚᐅᖅᑐᑦ 22 
ᖃᕝᕕᒑᕐᔪᖕᓂᒃ ᑕᐃᑲᓂ 2018-ᒥᑦ, ᑖᒃᑯᐊ 11 ᐊᕐᓇᓪᓘᓪᓗᑎᒃ ᐊᒻᒪᓗ 11 ᐊᖑᑕᐅᓪᓗᑎᒃ. 
ᑕᐃᑲᓂ 2019-ᒥᑦ, ᓇᓗᓇᐃᖅᓯᓚᐅᖅᑐᑦ 27 ᖃᕝᕕᒑᕐᔪᖕᓂᒃ, ᑖᒃᑯᓇᓂ 13 ᐊᕐᓇᓪᓘᓪᓗᑎᒃ 
ᐊᒻᒪᓗ 14 ᐊᖑᑕᐅᓪᓗᑎᒃ. ᖁᓖᑦ ᖁᕝᕕᒑᕐᔪᐃᑦ ᓇᓗᓇᐃᖅᑕᐅᓚᐅᖅᑐᑦ 2018−ᒥᑦ 
ᐱᔭᐅᒃᑲᓐᓂᕐᓂᖅᖢᑎᒃ ᑕᐃᑲᓂ 2019−ᒥᑦ. 

ᖃᐅᔨᔭᐅᔪᑦ ᓴᖅᑮᓯᒪᔪᑦ ᑖᒃᑯᐊ ᐱᖓᓱᐸᓗᐃᑦ ᑎᓴᒪᐃᓪᓗᑭᐊᖅ ᖃᕝᕕᒑᕐᔪᐃᑦ ᐊᑐᓂ 1,000 
ᑭᓛᒥᑕᑦ ᑭᑉᐹᕆᒃᑐᑦ (km2). ᑕᒪᒃᑯᐊ ᒥᒃᓴᐅᓴᒃᑕᐅᓯᒪᔪᑦ ᐊᑐᖅᑐᑦ ᑭᓯᐊᓂ ᖃᕝᕕᒑᕐᔪᖕᓄᑦ 
ᑎᓯᖃᕐᑯᖏᑦ ᕿᑎᐊᓃᖢᑎᒃ ᐃᓗᐊᓂᑦ 4,000 ᑭᓛᒥᑕᑦ ᑭᑉᐹᕆᒃᑐᑦ (km2) ᖃᐅᔨᓴᖅᑕᐅᕝᕖᑦ 
ᖃᓂᒋᔭᖓᓂᑦ ᓇᐸᒃᑐᓕᒃ ᑕᓯᖓᑕ, ᒥᖅᑯᖏᓐᓂᒃ ᐲᖅᓯᖃᑦᑕᕐᕕᐅᔪᑦ ᓇᑉᐸᖅᑎᖅᑕᐅᓚᐅᖅᑐᑦ 
ᐋᖅᑭᒃᓱᖅᑕᐅᓪᓗᑎᒃ. ᖃᕝᕕᒑᕐᔪᐃᑦ ᐊᑐᖃᑦᑕᖅᑐᑦ ᑖᔅᓱᒥᖓ ᖃᐅᔨᓴᕐᕕᐅᔪᒥᑦ ᐃᓂᒥᑦ 
ᐊᔾᔨᒌᙱᑦᑐᑎᒍᑦ, ᓇᓗᓇᐃᔭᐃᔪᓐᓇᖅᑐᑦ ᐊᔾᔨᒌᙱᑦᑐᑦ ᐅᓄᕐᓂᖏᓐᓄᑦ ᐱᑕᖃᕐᕕᐅᔪᑦ 
ᒥᒃᓴᐅᓴᒃᑕᐅᑎᓪᓗᒋᑦ ᐊᑯᓐᓂᖏᓐᓂᑦ ᐊᕐᕌᒍᐃᑦ. 

ᖃᕝᕕᒑᕐᔪᐃᑦ ᐊᖏᔪᒥᒃ ᐊᖑᓇᓱᒡᕕᖃᓲᑦ ᐃᓱᒪᒋᓪᓗᒋᑦ ᑎᒥᖏᑦ ᒥᑭᑦᑑᒐᓗᐊᖅᑎᓪᓗᒋᑦ. 
ᑕᐃᑲᓂ 2018-ᒥᑦ, ᖃᐅᔨᓴᖅᑏᑦ ᑕᑯᓚᐅᖅᑐᑦ ᐊᖏᔪᒥᒃ ᓄᓇᖁᑎᒋᔭᐅᔪᑦ ᒥᒃᓴᐅᓴᒃᑕᐅᓯᒪᔪᖅ 
25 ᑭᓛᒥᑕᑦ ᑕᒪᕐᒦᖕᓄᑦ ᐊᖑᑎᓄᑦ ᐊᒻᒪᓗ ᐊᕐᓇᓪᓗᕐᓄᑦ. ᑕᐃᑲᓂ 2019-ᒥᑦ, ᖃᐅᔨᓴᖅᑏᑦ 
ᑕᑯᓚᐅᖅᑐᑦ ᒪᓕᒃᖢᑎᒃ ᐊᖏᓂᖅᓴᐅᔪᓂᒃ ᓄᓇᖁᑎᒋᔭᐅᔪᑦ ᐊᖑᑎᓄᑦ.

ᑖᓐᓇ ᖃᐅᔨᓴᕐᓂᖅ ᓴᖅᑭᔮᖅᑎᑦᑎᔪᖅ ᐱᒻᒪᕆᐅᓂᖓᓂᒃ ᐱᓕᕆᖃᑎᒌᒡᓗᑎᒃ ᖃᐅᔨᓴᕐᓂᕐᓄᑦ 
ᐱᓕᕆᐊᒃᓴᓂᒃ ᑐᑭᓯᖁᓪᓗᒋᑦ ᓂᕐᔪᑎᓂᒃ ᐊᐅᓚᑦᑎᓇᓱᖕᓂᕐᒧᑦ. ᑕᑯᒃᓴᐅᑎᑦᑎᒋᕗᖅᑕᐅᖅ 
ᐱᑕᖃᖅᐸᒌᖅᑐᓂᒃ ᐱᕕᒃᓴᓂᒃ ᐊᑐᐃᓐᓇᕈᐃᖁᓪᓗᒋᑦ ᐱᒻᒪᕆᐅᔪᓂᒃ ᐃᓕᓐᓂᐊᒐᒃᓴᓂᒃ ᐊᒻᒪᓗ 
ᐃᖅᑲᓇᐃᔮᒃᓴᓂᒃ ᑖᒃᑯᓄᖓ ᐊᖑᓇᓱᒃᑐᓕᕆᔨᒃᑯᓐᓄᑦ ᐊᒻᒪᓗ ᒥᑭᒋᐊᕐᓂᐊᖅᑎᒃᑯᑦ ᑎᒥᖁᑖᓂᑦ 
ᐃᓚᖏᔭᐅᔪᓄᑦ ᐊᑐᕐᓗᑎᒃ ᐱᓕᕆᖃᑎᒌᖕᓂᒃᑯᑦ ᖃᐅᔨᓴᕐᓂᕐᒧᑦ ᐱᓕᕆᐊᒃᓴᐅᔪᓂᒃ. 

ᖃᐅᔨᓴᕐᓂᕐᒧᑦ ᖃᐅᔨᔭᐅᔪᑦ: 
ᐃᖃᓗᐃᑦ ᐊᒻᒪᓗ ᓂᕐᔪᑏᑦ 


